IKASLEEN IDAZMENA HOBETZEKO JARDUERAK 

1.- PROBETAKO BESTE LAN BATZUK: 

ADIBIDEAK 
Hainbat lan aurkezten dira testu mota bakoitzean (probetako koadernotxoetan agertzen direnak ahantzi gabe). 

4. kurtsoa

DESKRIBAPENA 

· "Bilatzen da" kartel bat egitea poliziarentzat, lanpostu baterako. 

· Lagunik, animaliarik, objekturik onena, ideala… 

· Pertsonarik onena saskibaloirako, futbol atezaina izateko… 

· Irudia/deskribapena bikoteak egiteko jokoa;  pertsonak /estatuak, koadroak erabiliko dira. 

· Irudi dibertigarri bat (txistea, argazki adierazkorra, kontakizun baten  irudia…)

· Irakasle, guraso perfektuak.

· Biziki estimatzen duzun toki bat zure hirian, etxean, eskolan, auzoan, eskualdean, herrialdean. 

· Ospakizun bat familiarekin, herrian…

· Harritu zaituen jostailu bat, makina bat, ordenagailu programa bat.

· Telebista programa bat,  aldizkari bat, liburu bat.

· Susmagarriak/irudiak: pistak ematea eta berauek erabiliz nor den asmatzea.  
LAGUNEN ARTEKO ESKUTITZA 

· Lagunen arteko eskutitz truke egiazkoa.

· Interesatzen zaien gai baten gainean informazioa eskatzea, ematea. 

· Nire gelakoen argazki bat igortzen dizut, eta komentarioak egiten ditut. 

· Igorri iezazkidazu zure hiriaren gaineko foiletoak, ikasgelako lan baterako. 

· Eskutitz jakin bati erantzutea. 

· Interesatzen zaizun pertsonaia famatu, historiko, literario bati adiskidetasunezko eskutitz bat idaztea. 

· Eskutitzak bidaltzea, guztiok ezagutzen ditugun ipuin, film.. bateko pertsonaia baten pertsonalitatea hartuz.  

· 

6.a

NARRAZIO LABURRA 

· Zure bizitzako egunik tristeena, alaiena, garrantzitsuena,  erabakigarriena. 

· Proposatutako narrazio bati segida ematea, amaitzea edo osatzea; narrazioaren segida eta koherentzia gordetzea. 

· Ilustrazio bat abiapuntutzat hartuta, ilustrazio horren aurretik zer gertatu zen azaltzea; eta ilustrazio horren ondoren zer gerta daitekeen azaltzea. 

· Txisteren bat, bitxikeriaren bat, zerbait dibertigarria. 

· Izugarrizko albiste garrantzitsua.

· Zer gertatuko litzateke baldin eta… gertaera magikoak, harrigarriak…

· Kontakizun klasiko bat gaur egungo garaietara egokitzea. 

· Kontakizun bat genero batetik bestera aldatzea. 

· Kontalaria aldatzea (lehen pertsonan jartzea) 
AZALPENA

· Nola eraman bizitza osasungarria.

· Nola pasatu gustura lagunekin  arratsalde euritsu batean. 

· Gustatzen zaizkigun klaseak.

· Txorien bizitzaren abantailak eta zailtasunak, beste animalia batzuen bizitzaren aldean.

· Zer gertatuko litzateke baldin eta… 

· Lurreko animalia guztiak desagertuko balira?

· Euri gehiago eroriko ez balitz?

· Poloetako izotza urtuko balitz? 

· Deskriba ezazu zure irla pertsonala bere elementu guztiekin.

· Zure herria eguzki sisteman.

· Oso ona den libururen edo filmen bat. 

IKASLEEN IDAZMENA HOBETZEKO JARDUERAK 

1. Esaldi batean egindako aldaketek nola eragiten duten ikusi:

2. Testu mota bakoitzeko adibideak aztertu eta eztabaidatu; adibideak idazle ezagunen testuetakoak izango dira, argiak eta interesgarriak.  

3. Ikasleek lan jakinen bat egin behar dutenean, idaztearen hiru faseak errespetatu (informazioa lortzea/plangintza, testugintza, berrikustea). 

4. Testu moten antologiak egin, aldizkari, liburu edo web orrialderen baterako. 

5. Kontakizun bat planifikatu eta lanak banatu: tokiak eta pertsonaiak deskribatu, gertaerak kontatu… norberaren ekarpenak bateratu eta elementu onenen gainean eztabaitu.

6. Eskutitz-trukea egin beste ikasgela bateko ikaskideekin, beste eskola bateko ikasleekin edo beste ikaskide batzuekin. 
7. Testuak bidali [image: image11.png];'?‘\'*f

eskola-lanak argitaratzen dituzten egunkarietara (web orrialdetara). 
8. Etxe bat asmatu non hainbat familia bizi diren; familiakideak deskribatu (familia bakoitzak forma geometriko bat izan dezake: karratuak, triangeluak… eztabaidatu zer gertatzen den festa bat ospatzeko biltzen direnean … / eztabaidatu zer gertatu zen kriminal arriskutsu bat etxean ezkutatzen saiatu zenean…/ …zer gertatu zenean ….-enean (idatz ezazu).

9. Ondokoak bezalako taulak osatu, pertsonaien irudiak aintzat hartuz.

10. Iruzkinak egin ipuin edo albiste berberaren bertsioen gainean. 

11. Oso ezaguna den ipuin batean ondokoak aldatu: aldiak, tokiak, ikuspuntuak, kontatzailea, pertsonaiak, gertaerak. 

12. Ikasleak binaka jarri eta ideiak eman bikoteek ipuin bana idazteko.  Normalean zaila da kontakizunak asmatzea; horregatik, ondoko aukerak ematen ahal zaizkie: 

· Ipuin tradizional bat kontatu beste genero batean moldatuta edo beste garaia batera aldatuta. 

· Elkarren artean oso ezberdinak diren bi elementu eta horien arteko harremanak garatu: agure bat eta haur bat… Elefante bat eta sagu bat… zaraten suhiltzailea… izarren medikua… ametsen hezitzailea…*

· Pertsonaia baten gaineko oinarrizko galderei erantzun eta galdera horiek erlazionatzen saiatu: nor zen? non zegoen? zer egiten zuen? zer esan zuen? zer esan zioten? nola hasi zen, nola jarraitu zuen,  nola amaitu zen? 

· Ikasleei edo euren familiakideei gertatutako gertaera tragikoa, dibertigarria, harrigarria, misteriotsua… ipuin bihurtu. Edo entzundako albisteren bat… ipuin bihurtu.

· Irudi bat oinarritzat hartuta, zer gertatu zen, zer gertatuko den eta nola amaituko den asmatu. 

· Etxeko lanak bere kaxa egiten zituen arkatzaren istorioa

( * Ideia horietako batzuk Rodari-ren Gramática de la Fantasía liburuan daude bilduta. 

PRESTAKETA

Nori zuzentzen zaio ipuina? haurrentzat, zure adineko pertsonentzat, jende guztiarentzat. 

Zertarako kontatuko duzu? dibertitzeko, barre egiteko, pentsatzeko… 

TESTUA
Zein dira zure ipuineko elementu nagusiak? 

pertsonaiak
tokia
garaia
arazoa
konponbidea







ekintza edo gertaera nagusiak



BERRIKUSI
Irakur ezazu zure ipuina beste pertsona batek idatzia bailitzan. Ulertzen al da?

Kontsulta iezaiozu ikaskide bati. Azalpen gehiago behar al du zer gertatzen den jakiteko? Bere iritzia entzun.

Balorazioa  

Interesgarriak al dira kontatzen diren kontakizunak? 

Bat datoz kontakizunak eta pertsonaien esanak? 

Interesgarriak al dira pertsonaiak, gertaerak edo gertaeren garaia? 

Ipuin fantastikoa ala errealista da? 

Umorezkoa al da? 

13.  Mota bateko testuak beste mota bateko bihurtu, irudikatzeko modu bat irudikatzeko beste modu bateko bihurtu: arazoa, -konponbidea, konparazioa, arrazoia- ondorioa; sarrera - mamia - konklusioa. 

14.  Imajinatu zer gertatzen den irudi bateko eszena baten aurretik eta ondotik. 

15.  Bi eszena edo bi irudi lotzeko istorio bat asmatu.

16.  Objektu edo irudi deigarri bat erakutsi; ikasle guztiek horren deskripzioa idatz dezatela (zer den, non dagoen, zertarako…), zer iradokitzen dien, zer sentiarazten dien, zer esaten dien, norentzat izango litzatekeen egokia, txarra… Onenak hautatu.  

17.  Pertsonaia famatuei eskutitzak idatzi. 

18.  Eszena nahasi baten deskripzioa egin guztien artean (lanak banatuta). Eztabaidatu zer deskripzio iruditzen zaigun hobeak, zergatik, nola egiten ari garen. Pentsamenduak, eztabaidak… erantsi.

